
Тайылбыр бижик

Тыва дыл – Тыва Республиканың үндезин чурттакчылары болур тываларның төрээн дылы. Тыва Республиканың күрүне  дылы болганы-биле ооң ажыглалы хөй талалыг. Ол чүгле харылзажырының чепсээ эвес, тыва культураның, улустуң аас чогаалының, литератураның, театр уран чүүлүнүң, парлалганың, эртемниң, албан-херек кылырының, өөредилгениң база кижизидилгениң дылы. 
Тыва дыл эртеми Тыва Республиканың өөредилге системазында чугула эртем болбушаан, өөредилгениң, харылзажылганың, кижизидилгениң болгаш сайзырадырының сорулгаларын күүседип чоруур. Тыва дыл эртеми ажыл-агыйның бүгү адырларында ажыглаттынып турар болганда ооң хүлээлгелери болгаш ужур-утказы делгем: тыва дылда шын бижилгениң база адалганың  дүрүмнерин эки билир болгаш харылзажылганың бүгү байдалдарында шын чугааны тургузуп шыдаар хамаатыны хевирлээри. Төрээн дылынга шиңгээдир билиг, арга, мергежилдер амыдыралда херек кырында тургустунуп келир янзы-бүрү таварылгаларда кижиниң бүгү талалыг кижизиттингениниң: аажы-чаңының, дыл-домааның база ниити культуразының сайзыралының шын хевирлеттингениниң  деңнелин тодарадыр. Төрээн  дылын шиңгээдири дээрге чоннуң культуразының чардынмас бир кезээн өөренири болур. 
Долгандыр турар хүрээлелди, боттуг билиглерни төрээн дыл эртеминиң адырлары-биле чергелештир шиңгээттирип, шинчиледип өөредири бичии уругларның угаан-бодалының сайзыраарынга, сагыш-сеткил, эстетиктиг кижизидилгезинге  база оларның хайгаараачал, эскериичел, бот-тускайлаң салым-чаяанын хевирлээринге дорт салдарлыг, хамаарылгалыг дээрзин ӨФКС-та айыткан.  Бодун долгандыр турар хүрээлелче бичии уруг бир-ле дугаарында төрээн дылынга даянып кирер дээрзин хөй эртемденнер чугаалап каан. Уругларның сайзыралының харык-шинээн, белеткелин, социал дуржулгазын чугулага ап, күрүне стандардының национал-девискээр кезээнге хамааржыр литературлуг номчулга, улусчу ужурлар база өске аймак чоннарның культуразы-биле холбап, дыл эртемин өске эртемнер-биле чергелештир     өөредири – ӨФКС-тиң  кол негелделериниң бирээзи.
Эге школага тыва дылды шиңгээттирери –  дыл эртеминиң эге билиин болгаш аас, бижимел чугаа сайзырадыр арга-мергежилди уругларга таныштырары, өөредилгениң  дараазында чадазында ук билиглерни, арга-мергежилдерни ханы   шиңгээдириниң таарымчалыг байдалдарның таваан тургузуп  бээри.
Эге ниити школага тыва дылды өөредириниңсорулгалары:
· дылдың фонетика, лексика, морфология, синтаксис, пунктуация, грамматика адырларының тус-тузунда онзагай талаларын таныштырып, шиңгээттирери болгаш ук билиглерге даянып, аас, бижимел чугаазын сайзырадыры, логиктиг угаап боданырын хевирлээри;
· төрээн дылынга хумагалыг болурун, ооң чаражын эскерип, чугаа нормаларын сагып, монолог, диалог чугааларны тургузуп, бодунуң бодалдарын хостуг, шын чугаалап өөрениринхевирлээри;
· тыва дыл эртемин бүгү талалыг шиңгээдир арга-шинээн деткип, бот-тускайлаң ажылдап чаңчыгарынга таарымчалыг байдалдарны тургузуп, шын бижилгениң дүрүмнерин билир, хөй-ниити черинге чараш алдынып билир бедик культурлуг кижини хевирлээри. 
 1  КЛАСС
БИЖИККЕ ӨӨРЕДИРИ БОЛГАШ ЧУГАА САЙЗЫРЫДЫЛГАЗЫ
 
Бижикке өөредири үш үеге чарлыр: белеткел (үжүглел мурнунуң) үези, үжүглел үези (номчулга, бижилге болгаш чугаа сайзырадылгазы); үжүглел соондагы үе (номчулга, бижилге, шын бижилге болгаш чугаа сайзырадылгазы). Бижик өөредилгези үннүг анализ-синтезтиг методтуң аргалары-биле чоруттунар болгаш чугаа сайзырадылгазының кол деңнелдеринге (сөс, домак, харылзаалыг чугаа) быжыглаттынар. Бижик өөредилгези үннүг анализ-синтезтиг методтуң аргалары-биле чоруттунар. Тыва дыл эртемин өөренир эге чадада бирги классчылар дылдың үн системазының дугайында баштайгы бөдүүн билиглер-биле таныжар, үннерни бижикке тускай демдектер (үжүктер) дузазы-биле демдеглээринге өөренир. 
Анализтиң аргалары:
1. Чугаадан домактарны аңгылаары.
2. Домактарны сөстерге чарары.
3. Домактан сөстү аңгылаары.
4. Сөстү слогтарга чарары, слогтарның санын тодарадыры.
5. Слогтан тодаргай үннү ылгап үндүрери, үннүң характеристиказын бээри.
6. Үннүң туружун тодарадыры.
7. Үннү үжүк-биле демдеглээри дээш оон-даа өске.
Синтезтиң аргалары:
1. Үннерден слогтар тургузары.
2. Слогтардан сөстер тургузары.
3. Сөстерден домак чогаадыры.
4. Домактардан харылзаалыг чугаа тургузары.
5. Сөзүглелдер номчулгазы.
БЕЛЕТКЕЛ ҮЕЗИ (үжүглел мурнунуң) 
Чугаа. Аас болгаш бижи0мел чугаа дугайында ниити билиг. 
Домак болгаш сөс. Чугааны домактарга, домактарны сөстерге, сөстерни слогтарга, слогтарны үннерге чарары. 
Слог. Сөстерни слогтарга чарары. Ажык үннерниң слогтар тургузар ролю-биле таныштырары. Сөсте слогтарның санын тодарадыры.
Үннер болгаш үжүктер. Үн дугайында билиг. Дыңнап болгаш адап тургаш, үннерни ылгап билири. 
Сөстерде ажык болгаш ажык эвес үннерни ылгап билири, сөстерниң слог болгаш үн талазы-биле сайгарылгазын кылыры (сөсте үннерниң саны, оларның онзагай ылгалдарын, үннүң сөстүң кайызында турарын тодарадыры). Сөстү слог болгаш үн талазы-биле схема-шыйыглар-биле дүүштүрүп көргүзери.
Бердинген үн кирген сөстерни тывары. Адап турар сөстү ооң слог болгаш үн тургузуун көргүскен схема-шыйыглар-биле дүүштүрери.
Ажык үннерни оларның онзагай демдектерин езугаар танып билири (аңгы турда база сөске аңгы-аңгы туруштарга чорда). 
Белеткел үезинде чорудар ажылдарның хевирлерин дамчыштыр өөреникчилерниң кичээнгейин, шыдамыккайын, көөрүнүң медерелин сайзырадыры. Белеткел үезинде шын олурарынга, кыдыраашты шын салырынга, карандашты, демир-үжүктү шын тударынга чаңчыктырары; холдарны болгаш салааларны бижилгеге белеткээри; кыдырааштың арнында шугумнарның (ажылчын болгаш дузалал) уг-шиин эки билип алырынче уругларның кичээнгейин угландырары, үжүктерниң кезектерин бижидери.
ҮЖҮГЛЕЛ ҮЕЗИ 
Үжүглел үезинде өөредир үннер болгаш үжүктерни дөрт чадага хуваар.
Бирги чадада номчулгага өөредип тургаш, чедип алыр сорулгалар: 
· үннүң үжүүн, үжүктерниң үнүн чазыг чок тыварынга чаңчыктырар; 
· өөренип эрткен үннери сөстерниң эгезинге, ортузунга, сөөлүнге турда, чазыг чокка тып, сөстерни слогтарга шын чарары; 
· кыска, узун ажык үннерни болгаш оларны илередип турар үжүктерин ылгап билирин чедип алыр; 
· өөренген үннерниң үжүктери-биле слогтар, сөстер кожуп номчудар;
· «Үжүглел» номунда бердинген домактарны номчуп билир; 
· өөренген үннери бар сөстерни тыварынга чаңчыктырар, 
· слогтар болгаш үннер көргүскен схема-модельдер-биле сөстер тургустурар;
· үжүктерни бот-боттарындан ылгалыр демдектерин барымдаалап танып билиринге өөредир; 
· сөсте үннерниң болгаш үжүктерниң санын шын тодарадырынга чаңчыктырар; 
· кичээл бүрүзүнде кижизидилге ажылын чорудар; 
· өөренген үжүктерниң бижилгези-биле таныштырар, оларны бижидер;
· медерелдиг болгаш үзүктелиишкин чокка слогтарны шын номчуурунче чоорту кирери, ийи слогтуг белен сөстерни слогтавайн номчударынче шилчидер;
· таваржып келген бижик демдектери-биле таныштырар;
· номчулга үезинде бижик демдектерин барымдаалап, аянныг номчуурунга чаңчыктырар; 
· чуруктар ажыглап, домактар болгаш улуг эвес хемчээлдиг харылзаалыг сөзүглелдер тургузуп өөредир; 
· ном болгаш кыдыраашты арыг-силиг эдилээринге чаңчыктырар.
Үжүглелдиң номунда бердинген сөстер болгаш кыска домактарны уругларның шээжи-биле доктаадып алырын болдурбазы-билеол-ла болгаш өске-даа сөстерни интерактивтиг самбырага, улуг саазынга, экранга бижип алгаш, номчудар. Ынчан уруглар медерелдиг номчуурунга чаңчыгар.
Өөренген үжүктери кирген слогтар болгаш кыска сөстерни караа-биле дүрген номчударынга янзы-бүрү онаалгаларның хевирлерин таарыштыр ажыглап, чогаадыкчы хевирге чорудар. Кыдырааштарга арыг кылдыр бижидер.
Ийиги чада
Ийиги чадада д, Д; б, Б ; г; Г ; в, В ; т, Т ; к , К ; п , П ; ң: х, Х ; з , З ; ж , Ж; й, Й деп үннер болгаш үжүктерни өөредир. 
Ийиги чадада чедип алыр сорулгалар: бирги чадада салдынган сорулгаларны күүседирин уламчылаар. 
Ийи-үш слогтуг сөстер номчулгазы. [т], [к], [п] деп ажык эвес дүлей үннерни сөстерниң эгезинге, ортузунга, сөөлүнге чорда, шын номчууру. Нарын эвес сөстерни слогтавайн номчууру. Домактарны үн аянын сагып, аянныг номчууру. 
Белен сөстерни слогтавайн дорт номчуурун чедип алыры; номда кирген домактарны үн аянын сагып, аянныг номчуурунга чаңчыктырар. Домактар иштинде бижик демдектери-биле таныштырар. 
Үшкү чада
Үшкү чадада ъ (кадыг демдек); е, Е ; е, Е; ю , Ю; я , Я  деп й үннүг ажык үжүктерни өөредири. 
Бо чаданың сорулгалары: кадыг демдек-биле бижиир өк-биле адаар ажык үннүг сөстерни шын номчуурун чедип алыры. Й үннүг ажык үжүктерлиг сөстерни шын номчуурун, бижиирин чедип алыр. Үннер болгаш үжүктерниң саны дең эвес (үннерниң саны үжүктерниң санындан эвээш, үннерниң саны үжүктерниң санындан хөй) сөстерни уругларга хайгаарадыр. 
Үш-дөрт слогтарлыг сөстерни номчудар. 
Дөрткү чада
Дөрткү чада ь (чымчак демдек); ф, Ф; ц, Ц; щ, Щ деп үннерни болгаш үжүктерни өөредир. 
Бо чадада салдынган турар сорулгалар: үлегерлеп алган ф, Ф; ц, Ц; щ, Щ деп үжүктер кирген сөстерде үннерни шын адаары, дыңнаары, номчууру болгаш бижиири.  Ук үннер кирген сөстерни болгаш кыска домактарны дүрген, чүгүртү, медерелдиг номчуурун чедип алыр; домактарга үн доктаашкыннарын кылып, аянныг номчудары.  

Номчулга, бижилге болгаш чугаа сайзырадылгазы 
Хөй эвес слогтуг сөстерни, улуг эвес домактарны медерелдиг, шын, илдик чокка слогтап, ыыткыр номчуурун чедип алыры. Бижимел сөзүглелдерни интерактивтиг самбырадан, электроннуг номнардан, немелде көргүзүг материалдарындан  номчудары.
Номчаан домактарынга, сөзүглелдеринге, көрген чуруктарынга хамаарыштыр башкының салган айтырыгларынга бодунуң туружун илередип, логиктиг шын тургузуглуг, чогумчалыг харыылаарынга өөредири. Номчаан чүүлүнге хамаарыштыр бодунуң бодалдарын хостуг, долу, бадыткалдыг киириштирип тургаш, харыылап билири.  
Өөредилге номунда болгаш башкының шилээни сөзүглелдерни аянныг номчууру Шүлүктерни аянныг номчууру болгаш шээжилеп алыры. Эштериниң мурнунга  ыыткыр, тода чугаалап өөрениринге чаңчыктырары.

ҮЖҮГЛЕЛ СООНДАГЫ ҮЕ  
Бижилге, шын бижилге болгаш  чугаа сайзырадылгазы
Бижилге үезинде үжүктерниң үлегерин бижиири, самбырадан азы номдан белен сөзүглелдерни дүжүрүп бижиири, бижиири берге үжүктерниң кезектерин сайгарары, үзүктелиишкин чок тудуштур бижиирин өөредири.
Үннер болгаш үжүктерниң саны дең эвес (каржып турар) ь, ъ демдектер  база  й үннүг сөстерниң номчулгазы, шын бижилгези, сайгарылгазы. Сөстерде үннер болгаш үжүктерниң саны каржы бээриниң чылдагааннары. Үннериниң саны үжүктерниң санындан хөй (чижээ: хая – 4 үн, 3 үжүк) азы эвээш (чижээ: оол – 2 үн, 3 үжүк) сөстерниң  фонетиктиг сайгарылгазы.
Уругларның көрген, дыңнаан, хайгаараан болуушкуннарынга, сюжеттиг чуруктарга үндезилеп, ь, ъ демдектер база й үннүг сөстерни киирбишаан, харылзаалыг чугаа тургузары.


Номчулга
Бижик өөредилгезиниң үезинде номчулга болгаш чугаа сайзырадылгазының талазы-биле алган билиглерин, чаңчылдарын ханыладыры болгаш быжыглаары.
Дыка нарын эвес болгаш 2–3 слогтардан тургустунган сөстерни слогтарга чарбайн (чоорту бүдүнү-биле адап), домактар номчууру. Номчулганың темпизин чоорту бедидери. Кыска сөзүглелдерни боду номчааш, утказын сактып чугаалаары. Сөзүглелдиң аңгы-аңгы кезектеринде (абзацтарда) кымның азы чүнүң дугайында чугаалап турарын илередип шыдаары.
Бижик демдектерин шын сагып, медерелдиг, аянныг, тода номчууру.
Хемчээли улуг эвес, утказы нарын эвес тыва болгаш очулдурган чогаалдар номчулгазы (С.А. Сарыг– оол, Л.Б. Чадамба, С.С. Сүрүң – оол, Л.Н. Толстой, Е.И. Чарушин чогаалчыларның сөзүглелдерин ажыглаар).
Чүвелер, чувелерниң шынарын, кылдыныглар илередир сөстерни чугаага ажыглаары, оларның уткаларын тайылбырлаары. Чүвелерниң чугула демдектерин езугаар каттыштырары болгаш ылгаары. Бодалдарын чугаага шын илередири. 
Чугаага домактарның аңгы-аңгы хевирлерин (медээ, кыйгырыг, айтырыг болгаш алгы домактарын) ажыглаары. Үжүктерни, слогтарны, сөстерни, улуг эвес домактарны бижиири. 
Кандыг-бир тодаргай темага (школа, уруглар, дириг амытаннар дугайында дээш  о.ө.) домактар тургузары. Сюжеттиг чуруктар, хууда хайгааралдар езугаар улуг эвес сөзүглел тургузары. 
Эвилең-ээлдек болурунуң дүрүмнери.
Харылзажылганың культуразы. Мендилежир болгаш чарлып байырлажырда хереглээр сөстер.
Шүлүктерниң аянныг номчулгазы. Тыва улустуң аас чогаалының хевирлери-биле ажыл, утказын бодунуң билип турары-биле чугаалаары.  

1-ги класстың доозукчузунун шиңгээткен турар ужурлуг билии
Эртемни байдалга дүүштүр таарыштырып башкарарының бүгү талалыг ажыл-чорудулгазы:
- башкының удуртулгазы-биле ажылчын олудун организастап билири;
- башкының удуртулгазы-биле кичээлге болгаш кичээлден дашкаар, өске-даа амыдыралчы байдалдарга кылып турар чүүлдериниң сорулгазын медереп билири;
- башкының удуртулгазы-биле кичээлге болгаш кичээлден дашкаар, өске-даа амыдыралчы байдалдарга кылыр ажылын планнап, тодарадыры;
Билип алырының бүгү талалыг ажыл-чорудулгазы:
- ном-биле ажылдаарының чурумун, өөренир билиинге хамаарыштыр билир чүүлдерин ажыглаары; 
- өөредилге номундан херек медээлерни боду дилеп тывары, чаа билигге хамаарышкан башкының айтырыгларынга харыылаары;
- үннер, слогтар, сөстер, домактарның дөмей база ылгалдыг талаларын тодарадыры, оларны деңнээри; 
- өөренген темазының онзагай (дөмей, ылгалдыг) демдектеринге даянып, шиңгээткен билиин бөлүктээри;
- номчаан, дыңнаан чүүлүнүң утказын чугаалаары, темазын тодарадыры. 
Харылзажып чугаалажырының бүгү талалыг ажыл-чорудулгазы:
- амыдыралчы байдалдар азы кичээл үезинде, диалог хевиринге чугаалажыры; 
- монолог чугааны күүседип билири;
- башкының база эштериниң айтырыгларынга харыылаары;
- эвилең-ээлдек болурунуң дүрүмнерин сагыыры;
- өске улустуң чугаазын дыңнап билири;
- эштери-биле демниг ажылдап билири.

1-ги классты доозуп турар уругларның билир ужурлуг арга, мергежилдери:
- Россияда (Тывада) чурттап турар мен деп медереп билир;
- орус болгаш тыва дылдарны деңге хүндүлеп билир;
-  кижилер аразында аас болгаш бижимел чугаа дамчыштыр харылзажыр, дыл -  кижилерниң харылзажырының аргазы деп билир;
- төрээн дылының үннерин болгаш үжүктерин ылгап, оларның туружун тодарадып билир; 
- ажык, ажык эвес үннерни болгаш үжүктерни ылгап билир; 
- домактарның болгаш сөстерниң сайгарылгазын кылып, домактардан сөстерни ылгап тывар; 
- улуг болгаш бичии үжүктерни шын, чараш, тода бижип билир; 
- домактарны иштинде слогтап адап ора, шын дүжүрүп бижип билир;
- адаары болгаш бижиири карышпас 3-4 берге эвес сөстен тургустунган домактарны адап бээрге, үжүктер кагбайн шын бижиир;
- домак эгезинге улуг үжүктү бижиир, сөөлүнге улуг секти салыр деп билир;
- башкының номчаан азы чугаалаан чүүлүн кичээнгейлиг дыңнаар болгаш утказын сактып алыр;
- номчаан чүүлүнге хамаарышкан айтырыгларга харыылаар болгаш башкының дузазы- биле ооң кол утказын чугаалаар; 
- сөзүглелди иштинде номчааш, утказын билип алганы-биле чугаалап шыдаар; 
- номчаан номнарының адын, авторун шын адап билир;
- доктаадып алган шүлүктерин аянныг чугаалап билир; 
- улус-биле харылзажып, чугаалажып билир;
- чыл төнчүзүнде 25-35 хире сөстүг сөзүглелди номчуп шыдаар. 
2 КЛАСС
ФОНЕТИКА. ГРАММАТИКА. ШЫН БИЖИЛГЕ БОЛГАШ ЧУГАА САЙЗЫРЫДЫЛГАЗЫ

Киирилде кичээл 
Катаптаашкын 
Бижикке өөредириниң үезинде алган билиглерин, мергежилдерин болгаш чаңчылдарын системажыдып катаптаары.
ААС БОЛГАШ БИЖИМЕЛ ЧУГАА 
Дыл – кижилерниң аразында харылзажырының чепсээ (ниити билиг). Чугааның кижиниң амыдырал-чуртталгазынга ужур-дузазы. Аас болгаш бижимел чугаа. Сөс, домак, сөзүглел – чугааның эге хемчеглери (харылзажылга үезинде хайгааралдар).
ҮННЕР БОЛГАШ ҮЖҮКТЕР. СЛОГ 
Үннер болгаш үжүктер. Сөстерниң утказын ылгаарынга үннерни шын адаары. Ажык болгаш ажык эвес үннер, оларның ылгалыр демдектери.
Кыска болгаш узун ажык үннер, оларны шын адаары болгаш бижиири. Өк-биле адаар ажык үннерни кадыг демдек-биле (ъ) демдеглээри (9 сөс).
Ыыткыр болгаш дүлей ажык эвес үннер. Оларның күштүг болгаш кошкак болуру. Сөс эгезинге т-д, п-б, к-х деп үннер кирген сөстер, оларны шын адаары болгаш үжүктерин бижиири. Ажык эвес үннерни сөс иштинге дакпырлап бижиири (оюннар, каттар дээш о.ө.).
Аяар ажык эвес үннер.
Орус дылдан үлегерлеп алган сөстерге ф, ц, щ деп үннерни шын адаары, бижиири.
Тыва дылда болгаш үлегерлеп алган сөстерге й үннүг я, е, ё, ю деп ажык үннер кирген сөстер. Оларны шын бижиири. Чымчак демдектиг (ь) үлегерлеп алган сөстер, оларны шын адаары.
Слогтар. Сөстү слогтап көжүрери.
Алфавит. Алфавитте үжүктерни шын адаары. Алфавиттиң ужур-дузазы. Словарьлар-биле ажылдаарының чуруму. 
СӨС. СӨС ТУРГУЗУУ 
Сөстүң лексиктиг утказы (ниити билиг). Хөй уткалыг сөстер (хайгааралдар).
Сөстерниң чоок (синоним) болгаш удурланышкак (антоним) уткалары.Чүвелерни адаан, айыткан, оларның ылгавыр демдээн, санын, кылдыныын илередири. Сөс каттыжыышкыннары.
Төрел сөстер дугайында ниити билиг. Сөстүң дазылы. Төрел сөстерниң дазылын бижикке демдеглээри (бир аай бижиирин хайгаараары: ажылчын, ажылдаар, ажылдыг, ажылчы, ажылгыр). Төрел сөстерни сөзүглелден тывары.

ЧУГАА КЕЗЕКТЕРИ.
ЧҮВЕ АДЫ. КЫЛЫГ СӨЗҮ. ДЕМДЕК АДЫ.  САН АДЫ. АРТЫНЧЫЛАР 
Чүве ады 
Чүве адының ужур-утказы, харыылаттынар айтырыглары. Чүве аттарының саннарга өскерлири. Хөйнүң санының кожумактарын шын бижиири.Ниити болгаш хуу чүве аттары. Хуу чүве  аттарынга улуг үжүктү хереглээри.Чоок болгаш удурланышкак уткалыг чүве аттары. Укталган болгаш укталбаан чүве аттары (эге таныжылга).
Кылыг сөзү 
Кылыг сөзүнүң ужур-утказы, харыылаттынар айтырыглары. Чугаага кылыг сөстериниң ужур-утказы. Кылыг сөстериниң үелери.  Эрткен, амгы, келир үеге ажыглаан кылыг сөстерин хайгаарап көөрү. Утка талазы-биле чоок болгаш удурланышкак кылыг сөстери. Укталган болгаш укталбаан кылыг сөстери (эге таныжылга).
Демдек ады 
Демдек адының ужур-утказы, харыылаттынар айтырыглары. Чугаага демдек аттарының ужур-дузазы. Чоок болгаш удурланышкак уткалыг демдек аттары. Укталган болгаш укталбаан демдек аттары (эге таныжылга)..
Сан ады 
Сан адының ужур-утказы, харыылаттынар айтырыглары. Чугаага сан аттарының ужур-дузазы. Түң болгаш дугаар сан аттары. Сан аттарын чүве аттары-биле кады хереглээри.
Артынчылар (2 шак)
Артынчыларның ужур-утказы. Эң хереглеттингир -ла, -ле, -на, -не, -даа деп артынчылар болгаш оларны шын бижиири.
ДОМАК. СӨЗҮГЛЕЛ 
Домак.
Домак дугайында эге билиг. Утка-сорулгазының аайы-биле домактарның бөлүктери.  Медээ, айтырыг, кыйгырыг, алгы домактары (эге ниити таныжылга). Домактың чугула кежигүннери – кол сөс болгаш сөглекчи. Делгереңгей эвес болгаш делгереңгей домактар (эге ниити таныжылга). Домактың ийиги черге кежигүннери. Домакта сөстерниң харылзаазын айтырыглар дузазы-биле тургузуп билири (аас-биле). Домактарның үн аянын хайгаараары, домактарның сөөлүнге бижик демдектерин хереглээри.
Логиктиг ударение дугайында эге ниити таныжылга.  
Сөзүглел дугайында эге билиг. Сөзүглелдиң  янзылары: тоожуушкун, чурумал, угаап боданыышкын. Сөзүглелдиң темазы. Сөзүглелдиң кезектери: эгези, кол кезээ, төнчүзү (таныжылга). Чаңгыс тема-биле каттышпаан домактарны сөзүглел-биле деңнээри. Сөзүглелде домактарның утка талазы-биле харылзаазы. Сөзүглелде даяныр сөстерни ылгаары. Сөзүглелге ат (эге) бээри.
ХАРЫЛЗААЛЫГ ЧУГАА*
Харылзаалыг чугаа. Хүн бүрүнүң амыдыралынга дүүштүр харылзаалыг чугааны чорудары, ооң ужур-дузазы. Айтырыглар дузазы-биле кайы-бир темага харылзаалыг чугаа тургузары. Аас болгаш бижимел харылзаалыг чугааның онзагайлары (чугааның байдалы). Чугааның планын тургузары, уткалыг кезектерге чарары. 
Сюжеттиг чурукка хамаарыштыр харылзаалыг чугаа, маадырларның овур-хевирлеринге дүүштүр харылзаалыг чугааны (характеристика) тургузары. Күш-ажыл, оюннар болгаш ынак чүүлүнүң дугайында улуг эвес чечен чугаа (чогаадыг тургузары).
Эвилең-ээлдек болурунуң дүрүмнери. Эвилең-ээлдек уткалыг сөстер болгаш домактар.
*Домак-биле ажылды болгаш харылзаалыг чугаа сайзырадыр ажылды тыва дыл программазында бердинген темаларны өөредип тура чорудар. 
ЧЫЛ ДУРГУЗУНДА ӨӨРЕНГЕНИН КАТАПТААРЫ 
Үннер болгаш үжүктер. Ажык, ажык эвес үннер. Кыска, узун, өк-биле адаар ажык үннерниң үжүктериниң шын бижилгези. Ыыткыр болгаш дүлей ажык эвес үннер. Дүлей ажык эвес үннерниң күштүг болгаш кошкак болуру, ыыткыр ажык эвес үннерниң кошкак болуру. Оларны бижикке демдеглээри. 
Сөстерниң уткалары. Хөй уткалыг сөстер. Чоок болгаш удурланышкак уткалыг сөстер. Артынчыларлыг сөстер. Оларны шын бижиириниң дүрүмнери.
Чугаа кезектери. Чүвелерни илередир сөстер. Чүвелерниң ылгавырлыг демдектерин, санын, кылдыныын илередир сөстер. Домактарның янзылары. Домактың чугула кежигүннери. 
Сөзүглел. Сөзүглелдиң темазы. Сөзүглелге ат (эге) бээри. 
2-ги класстың доозукчузунуң шиңгээдип алган турар ужурлуг билии:
– тыва алфавиттиң үжүктерин дес-дараалашкаан ёзугаар шын адап билир,
– ажык болгаш ажык эвес үннерниң үжүктерин бижикке шын демдеглээри, 
– кыска, узун, өк-биле адаар ажык үннерны шын адаары, бижикке шын демдеглээрин билир. 
– күштүг дүлей болгаш кошкак дүлей ажык эвес үннер, оларны бижикке шын демдеглээри, , 
ыыткыр кошкак ажык эвес үннер, 
сөстү көжүрериниң дүрүмнери.
–  30-40 хире сөстүг сөзүглелдерде сөстерни, домактарны артык үжүктер киирбейн, херек үжүктерни кагбайн, хажыдыышкын чокка, арыг, чараш болгаш шын бижиири;
–  сөстерни слогтарга чарары, сөстерни шын көжүрери;
– кижилерниң аттарын, хоорайлар, суурлар, хемнер болгаш черлер аттарын улуг үжүк-биле бижиири;
–  сөс ортузунга дакпырлап адаттынар ажык эвес үннерниңүжүктерин бижиири;
– фонетиктиг сайгарылганы кылыры: сөстерни слогтарга чарар, сөсте каш үн болгаш үжүк барын, ажык болгаш ажык эвес үннерни тодарадыр (аът, сан, дааш  дээн чергелиг сөстер).
– сөсте үннер болгаш үжүктерниң санын тодарадыр (аът, сан, дээр дээш о.ө.);
–  ла /-ле, -на / -не, - даадеп артынчыларны дефис-биле бижиир;
– сөсче шын айтырыг салгаш, ооң дузазы-биле чүвени илередир, чүвениң демдээн илередир, чүвениң кылдыныын илередир сөстерни тодарадыр;
– домакта сөстерже шын айтырыглар салып, харылзаштырары;
– кол сөс болгаш сөглекчини тодарадыр;
– домактың эгезинге улуг үжүктү хереглээри, сөөлүнге улуг сек салыры;
– айтырыглар ёзугаар 30-50 хире сөстүг сөзүглелдиң эдертиин бижиир, бердинген темага 5-тен эвээш эвес сөстүг домактарны тургузары болгаш бижиири.
–темага дүүштүр шинчилел ажылын кылыры.
Өөредилгени бот-тускайлаң шиңгээдириниң бүгү талалыг ажыл-чорудулгазы:
- «Тайбың чорук», «ёзулуг эш», «шыдамык чорук»,  «ада (төрээн) чурт»,  «өг-бүле», «бойдус», «эки чүүлдер», «шынчы чорук», «бот-боттарын» билчип база  үндезин ыдыктыг  чүүлдерни  үнелээри болгаш хүлээп алыры;
- чонун, чуртун база өске-даа чоннарны, оларның езу-чаңчылдарын хүндүлээри; 
- өөредилгениң утказын билири, улаштыр өөренирин  күзээри;
 - мөзү-бүдүш, ыдыктыг, сүзүктүг чүүлдерге дүүштүр, амыдыралчы байдалдарны, чогаалдар маадырларын үнелеп билири.   
Эртемни байдалга дүүштүр таарыштырып башкарарының бүгү талалыг ажыл-чорудулгазы:
- кылыр ажылының сорулгазынга дүүштүр, ажылчын олудун организастап билири;
 - кичээлге болгаш кичээлден дашкаар ажыл-чорудулга үезинде, кылыр чүүлүнүң чугулазын тодарадыры; 
- өөредилгениң ажыл-чорудулгазының сорулгаларын тодарадыры; 
- кичээлге болгаш кичээлден дашкаар,  өске-даа амыдыралчы байдалдарга кылыр чүүлүн, башкының удуртулгазы-биле, планнаары;
 - мурнунда кылганын көрүп, бердинген үлегери-биле дүүштүрүп, кылган ажылының шынын тодарадыры;
- планга, чурумга дүүштүр  кылган ажылын эдип билири;
- мергежилгелер күүседирде тускай номнарны болгаш өске-даа херек чүүлдерни   ажыглаары;
- кылган ажылын негелделерге дүүштүр үнелээри.
2-ги класстыңөөреникчилериниң билип алырының бүгү талалыг ажыл-чорудулгазы:
- ном-биле ажылдаарының чурумун, өөренир чүүлүнге хамаарыштыр  билир, билбес чүүлдерин, тодарадыры;
- өөренмээн материалынга хамаарыштыр ажылын планнаары;
- өөренмээн материалынга хамаарыштыр кандыг немелде чүүлдерни ажыглап болурун баш удур медереп билири;
- херек чүүлдерни словарь, энциклопедия дээн чижектиг тускай литературадан шилип тывары;
- сөзүглел, таблица, янзы-бүрү иллюстрация, схемадан херек чүүлдерни тывары;  
- таблица, схемаларга өөренген чүүлүн көргүзери; 
- аңгы-аңгы чүүлдерни, болуушкуннарны бөлүктээри, деңнээри.
Харылзажып чугаалажырының бүгү талалыг ажыл-чорудулгазы:
- амыдыралчы байдалдар азы кичээл үезинде, диалог хевиринге чугаалажыры, улусту дыңнаары, билири; бодунуң туружун, бодалдарын илередири;
- өөредилге база чугаа байдалдарынга дүүштүр, бодалдарын аас болгаш бижимел чугаага илередири;
- кандыг-даа сөзүглелдерни иштинде болгаш ыыткыр кылдыр номчууру, номчаан чүүлүнүң утказын билири; 
- эш-өөрү-биле кады ажылдаары;  
- бодунуң туружун илередири, бодунга хамаарыштыр шүгүмчүлелдиг бодалды хевирлээри; 
- өске кижиниң бодалын, туружун билири; 
- эштери-биле дугуржуп билири, өөрү-биле кады-ажылдаары.
 3 КЛАСС
Киирилде кичээл 
Катаптаашкын 
Үннер болгаш үжүктер (темага хамаарышкан ажылдарны өөредилге чылының дургузунда чорудар). Ажык, ажык эвес үннер, оларның шын адалгазы, бижилгези. Дакпырлап бижиир ажык эвес үжүктер. Оларның шын бижилгези. Үн илеретпес үжүктер (ъ,ь).
Сөстерниң дазылы. Төрел сөстер. Сөстерни көжүрери. Чоок болгаш удурланышкак уткалыг сөстер. Сөстерниң слог болгаш  фонетиктиг сайгарылгазы.  Ъ (кадыг демдек) Ь (чымчак демдек) кирген сөстер. Оларның шын бижилгези. 
Чугаа кезектери. Домак. Чугаалаар сорулгазының аайы-биле домактарның хевирлери, оларның соонга бижик демдектери (медээ, айтырыг, алгы домактары). Кыйгырыг домактарынга бижик демдектери. Домактың чугула кежигүннери. Сөстерниң, сөстер каттыжыышкыннарының уткалыг домак болу бээри. Ийиги черге кежигүннер, оларның айтырыглары. Домакта сөстерниң харылзаазы. Сөзүглел.
ҮННЕР БОЛГАШ ҮЖҮКТЕР 
Ажык үннер. Узун болгаш кыска ажык үннер. Оларны адаарының болгаш бижиириниң ылгалы. Сөсте үннер болгаш үжүктер саны.  Өк-биле адаар ажык үннер. Оларны шын адаары. Өк-биле адаар ажык үннерниң үжүктерин бижикке илередири: Ъ демдек-биле бижиир сөстер, Ъ демдек чокка бижиир сөстер (бөрт, ыт, курт дээн чижектиг). Й үннүг ажык үжүктер, тургузуу. Й үннүг ажык үжүктерде  ажык үннерни кыска болгаш узадыр адаары, оларны бижикке демдеглээри. 
Ажык эвес үннер. Күштүг, кошкак, эң кошкак ажык эвес үннер. Сөс эгезинге күштүг дыңналыр ажык эвес үннер. Сөс ортузунга, сөөлүнге күштүг ажык эвес үннерни адаары, шын бижилгези. 
Кошкак ажык эвес үннер. Кошкак ажык эвес үннерниң сөс иштинге туружу. Кошкак ажык эвес дүлей үннерниң сөс ортузунга ыыткыр үнче шилчий бээри (сөс-сөзү,  хап-хавы). Бижикке аңгы-аңгы үжүктер-биле илереттинери. 
Ыыткыр ажык эвес үннерниң  үжүктериниң шын бижилгези (сөс ортузунга: ажылдар, айдың).
Чаңчыл ёзугаар т-биле эгелеп бижиир сөстер. Оларны адаарының болгаш бижиириниң ылгалы.  
Орус дылдан үлегерлээн сөстерде кошкак адаар ажык эвес үннерлиг сөстерни шын адаары болгаш бижиири (температура).  Сөзүглелден өөренген темазынга хамаарыштыр чижектер тывары. Орфографтыг словарь-биле ажыл.
ЛЕКСИКА* 
Сөстүң утказы. Хөй болгаш чаңгыс уткалыг сөстер (эге билиг). Чоок болгаш удурланышкак уткалыг сөстер (антоним, синоним сөстер). Сөстүң лексиктиг утказын тодарадыры. Домакта болгаш кыска сөзүглелде чаңгыс болгаш хөй уткалыг сөстер тывары. Оларны чугаага шын ажыглап билири.
СӨС. СӨСТҮҢ  ТУРГУЗУУ 
Сөстүң уткалыг кезектериниң дугайында ниити билиг. Сөстү кезектерге чарары. Дазыл. Сөстүң дазылын шын тывары, бижикке тускай демдек-биле ылгап көргүзери. Чаңгыс дазылдыг сөстер. 
Чогаадылга кожумактары. Бижикке тускай демдек-биле ылгап көргүзери.  Өскертилге кожумактары. Бижикке тускай демдек-биле ылгап көргүзери.  Сөстерге чогаадылга болгаш өскертилге кожумактарының дес-дараалашкаа.
Чүве адының чогаадылга кожумаа. Чүве адынга немежир өскертилге кожумаа. Демдек адының чогаадылга кожумаа. Сөс иштинге тт, нн, кк деп дакпырлаан үннерниң үжүктерин бижиири.Кылыг сөзүнүң чогаадылга болгаш өскертилге кожумактары.
Тып, тик, төк, тырт, теп, тут деп сөстер. Оларны шын адаары болгаш оларга кожумактар немежирге, шын бижиири.
Нарын сөстер.  Тудуштур бижиир нарын сөстер. Ийи дазылдан тургустунган сөстерни дефистеп  бижиири.
ЧУГАА КЕЗЕКТЕРИ 
Чугаа кезектери. Ниити билиг. Тускай  болгаш дузалал чугаа кезектери (эге таныжылга). Чүве ады, демдек ады, кылыг сөзү, ат орну, сан ады, эвилелдер, эдеринчилер, артынчылар.
ЧҮВЕ АДЫ 
Чүве ады, ооң утказы, харыылаттынар айтырыглары. Ниити болгаш хуу чүве аттары. Чүве адының саннарга өскерлири (чаңгыстың, хөйнүң саны).  Хөйнүң санының кожумактарын шын бижиири. Дазылы ыыткыр болгаш дүлей үннерниң үжүктери-биле төнген сөстерниң кожумактарын шын бижиири (дыттар, малдар). 
Чаңгыстын болгаш хөйнүң санында чүве адының падежтерге өскерлири. Падежтерни ылгап билири, оларның айтырыглары.. Падеж кожумактары, сөөлү т, н, к, г деп үннер-биле төнген сөстерге падеж кожумактарын шын немеп бижиири (оттуң, сыынны).  
Чүве адының хамаарылга кожумактары, оларның вариантылары. Чүве адының хамаарылга кожумактарының өскерлип чорууру.Чүве адының морфологтуг сайгарылгазы.
Домакка чүве аттарының ужур-утказынга дүүштүр катаптаттынары.Бодалды шын илередирде чоок болгаш удурланышкак чүве аттарын шилип алыры.


ДЕМДЕК АДЫ
Демдек ады, ооң утказы, айтырыглары. Демдек аттарын чүве аттары-биле ажыглаары. Чоок болгаш удурланышкак уткалыг демдек аттары. Демдек аттарының чадалары. Сөстүң дазылы ыыткыр ажык эвес үннүң үжүү-биле төнүп турда, демдек адының кожумаан шын бижиири (ажылгыр, дустуг, чылбайзымаар).
Укталган болгаш укталбаан демдек аттары (эге таныжылга). Демдек адының морфологтуг сайгарылгазы. Бодалды шын болгаш чиге илередирде чогуур демдек адын шилип алыры.
САН АДЫ 
Сан ады, ооң утказы, айтырыглары. Сан адының тургузуу: бөдүүн, нарын, составтыг. Түң болгаш дугаар сан аттары. Дугаар сан аттарынга кожумактар немешкенде шын бижиири. Сан аттарын чурагай-биле илередири. Чурагай-биле бижээн сан аттарынга кожумактар немежирге бижикке илередириниң онзагайы. Тыва улусчу хемчеглерни (чүвелерниң узуну, ишкири, үези), чыл санаашкынын илередип чорааны, оларны чурагай дузазы-биле илередири. Сан адының морфологтуг сайгарылгазы.
ЭДЕРИНЧИЛЕР 
Эдеринчи дугайында ниити билиг.  Эдеринчилерниң утказы болгаш грамматиктиг демдээ. Эң хереглеттингир эдеринчилерни (дээш, дег, дугайында, биле, ышкаш, башка) бижимел болгаш аас чугаага ажыглаары. 
КЫЛЫГ СӨЗҮ 
Кылыг сөзү, ооң айтырыглары. Кылыг сөзүнү эге хевири. Укталган болгаш укталбаан  кылыг сөстери (эге таныжылга). Болур болгаш болбас кылдыныг илередир кылыг сөстери, оларның кожумактарын шын бижиири (эмме).  Кылыг сөзүнүң үелерге (амгы үе, эрткен үе, келир үе), саннарга, арыннарга өскерлири. Кылыг сөзүнүң морфологтуг сайгарылгазы.
ДОМАК. СӨС КАТТЫЖЫЫШКЫНЫ 
Чугаалаар сорулгазының аайы-биле медээ, айтырыг,алгы домактар. Домак сөөлүнге улуг сек, айтырыг, кыйгырыг демдектери.Алгы домактарының онзагайы. Кыйгырыг демдээн салыр таварылгалар. Кыйгырыг домааның ужур-утказы (үн аяны-биле ылгалып чорууру). 
Домактың чугула болгаш ийиги черге кежигүннери: немелде, тодарадылга, байдал (эге таныжылга). Домакта сөстерниң харылзаазы. Делгереңгей эвес болгаш делгереңгей домактар. Домактың чаңгыс аймак кежигүннери (эге таныжылга). 
Санай адап, ылгай көргүскен домактың чугула болгаш ийиги черге кежигүннери. Домактың кол болгаш ийиги черге кежигүннерин шыйып демдеглээри.  
Домакта сөстерниң харылзаазы. Сөс каттыжыышкыны. Сөс каттыжыышкынында сөстерниң холбажыры. Сөс каттыжыышкынында өзек болгаш чагырткан сөс, оларныё туружу. Өзек сөстен чагырткан сөсче айтырыгны салыры.
СӨЗҮГЛЕЛ. ХАРЫЛЗААЛЫГ ЧУГАА 
Сөзүглел. Ооң темазы болгаш кол бодалы (идеязы). Сөзүглелдиң ады (эгези). Сөзүглелдиң янзылары: тоожуушкун, чурумал, угаап боданыышкын. Чугаа сөзүглели. Диалог.  Чечен чогаал сөзүглели. Шүлүк, чечен чугаа ( эге таныжылга).
Сөзүглелди логиктиг төнген кезектерге чарары (абзац). Сөзүглелдиң планын тургузары. Сөзүглелдиң кезектерин  болгаш кезек бүрүзүнде домактарны харылзаштырары (хенертен, бир катап, ооң соонда, долгандыр дээн чергелиг сөстер-биле болгаш ат оруннары база эвилелдер дузазы-биле).
Сөзүглелдиң кол бодалын тодарадыры. Сөзүглелдиң тургузуунуң чижээ (эгези, кол кезээ, төнчүзү).
Аас болгаш бижимел чугаа тургузары (чогаадыг бижиири). Чурумал болгаш угаап боданыышкын хевирлиг кыска  ажылдар. Сюжеттиг чуруктарга, хайгааралдарга, экскурсияга дээш о.ө. ажылдарга дүүштүр баш удур белеткел-биле (белеткел чок) чугаа тургузары.
Бодунуң дугайында характеристика, эжинге (авазынга...) чагаа бижиири. Ээлдек-эвилең болурунуң дүрүмнери. Аас болгаш бижимел чалалга, байыр чедириишкини. Дилег илередириниң сөстерин ажыглаары.
Чыл дургузунда өөренгенин катаптаары
Үннер болгаш үжүктер. Сөс. Сөс тургузуу. Сөстерни слогтарга чарары, көжүрери.Чугаа кезектери.Чүве ады, демдек ады, кылыг сөзү. Домак. Сөзүглел.  Медээ,  айтырыг, кыйгырыг, алгы домактары.
3-кү класстың өөреникчилериниң шиңгээдип алыр билиглери:
  – сөстүң тургузуу: дазыл, чогаадылга, өскертилге кожумактары;
– нарын сөстерни шын бижиири;
  – чугаа кезектери: чүве ады, демдек ады, сан ады, кылыг сөзү, эдеринчилер;
– домак кежигүннери: чугула (кол сөс болгаш сөглекчи) болгаш ийиги чергениң  (хевирлерге чарбас).
– шын бижилгезин өөренип алганы сөстерлиг 45-55 хире сөстүг сөзүглелди  шевергин хол үжүү-биле чазыг чокка дүжүрүп азы адап бээрге, бижиир, аңаа херектиг таварылгаларда улуг секти, айтырыг болгаш кыйгырыг демдектерин шын салыр;
– үн-үжүк сайгарылгазын кылыр: сөстерни слогтарга чарар, ажык болгаш ажык эвес үннерни ылгап, шын тодарадып билир;
–  сөстерни тургузуг талазы-биле сайгарып билир (дазыл, чогаадылга, өскертилге кожумактарын ылгаар); 
– чүве адының санын, падежин, хамаарылга хевирин, кылыг сөзүнүң үелерин тодарадып билир;
 чуве ады, демдек ады, сан ады, кылыг сөзу, ат орнунун морфологтуг сайгарылгазын кууседип билир 
– домактарның бөдүүн синтаксистиг сайгарылгазын кылыр: чугаалаар сорулгазының аайы-биле оларның  хевирлерин  тодарадыр, чугула болгаш ийиги черге кежигүннерин аңгылаар, оларның аразынга харылзаазын айтырыглар дузазы-биле тургузар;
– коллективтии-биле тургускан план ёзугаар 50 – 80  хире сөстүг эдертиг болгаш чогаадыг бижиир.
 4 КЛАСС
Киирилде кичээл  
2-3-кү класстарга өөренгенин катаптаары 
Чугаа үннери. Үннер болгаш үжүктер. Алфавит. Слог. Ажык болгаш ажык эвес үннер.Сөсте үннер болгаш үжүктер саны. Өк-биле адаар ажык үннер. Сөс ортузунга үжүктерин дакпырлап бижиир ажык эвес үннер. Т деп үжүк-биле эгелеп бижиир сөстер, оларның шын бижилгези.
Сөс. Сөстүң лексиктиг утказы, тургузуу. Сөстерге чогаадылга болгаш өскертилге кожумактарының дес-дараалашкаа.
Чугаа кезектери. Тускай болгаш дузалал чугаа кезектери. Ниити, хуу чүве аттары. Падеж кожумактары.  Демдек адының кожумактарын шын бижиири. Сан адының бөлүктери. Сан аттарынга кожумактарын шын бижиири. Кылыг сөзүнүң үелери.
Домак. Утка болгаш тургузуг талазы-биле янзылары. Бөдүүн домак. Сөс каттыжыышкынында сөстерниң айтырыглар дузазы-биле холбажыры. Домак кежигүннери. 
Сөзүглелдиң янзылары, ооң тургузуунуң чижээ. Сөзүглел-биле ажыл. 
ДОМАК 
Домак дугайында катаптаашкын. Домак, сөс каттыжыышкыны, сөс. Сөстер, сөс каттыжыышкыннары болгаш домактар аразынга  чогуур уткалыг айтырыглар салыры.   
Бөдүүн болгаш нарын домак. Бөдүүн домактарның утка талазы-биле бот-боттарындан ылгалып чорууру. Нарын домактың тургузуу. Ийи бөдүүн домактан тургустунган чагырышпаан нарын домак (эге таныжылга). 
Домак кежигүннери. Чугула болгаш ийиги черге кежигүннер. Делгереңгей болгаш делгереңгей эвес домактар. Домак кежигүннериниң чугаа кезектери-биле илереттинери.
Эвилел чок болгаш а,ынчалза-даа, болгаш, биле деп эвилелдер-биле каттышкан чаңгыс аймак кежигүннерлиг домактар. Эвилелдер чок (санаар үн аяны-биле каттышкан) база болгаш, а, ынчалза-даа, биле деп эвилелдер-биле каттышкан чаңгыс аймак кежигүннерлиг домактарга бижик демдектери.
ДОРТ ЧУГАА
Дорт чугаа.Дорт чугааның кезектери. Дорт чугаага бижик демдектери. Дорт чугааның домак иштинге туружу. Дорт чугаалыг домактарның схемалары. Дорт чугаалыг домакты үн аяны-биле шын аянныг номчууру.
ДИАЛОГ 
Диалог. Диалог чугаага кижи бүрүзүнүң чугаазын чаа абзац-биле эгелеп бижиири.  Диалог чугааның кезектери, оларга бижик демдектерин салыры. Диалогту үн аяны-биле шын аянныг номчууру. Албан-херек бижиктерин бижиири.
АДАЛГА 
Адалга дугайында ниити билиг. Аас чугаага адалганы тускай ылгаары, а бижикке биче сек-биле аңгылап бижиири.
СӨЗҮГЛЕЛ 
Сөзүглелдиң темазы болгаш кол бодалы (идеязы). Сөзүглелдиң кезектери, кезек бүрүзүнде домактарның утка талазы-биле харылзаазы. Сөзүглелдиң планы.
Сөзүглелдиң янзылары: тоожуушкун, чурумал, угаап-боданыышкын (кол демдектери-биле таныжылга).
ЧУГАА КЕЗЕКТЕРИ 
Чүве ады 
Чүве ады. Утказы болгаш грамматиктиг демдектери. Укталбаан болгаш укталган чүве аттары. Хуу болгаш ниити чүве аттары. Чоок (синоним) болгаш удурланышкак (антоним) уткалыг чүве аттары. Чаңгыстың болгаш хөйнүң санында чүве аттарының саннарга, падежтерге өскерлири. Чүве адының хамаарылга хевири. Дазыл болгаш хамаарылга кожумаан ылгаары. Хамаарылга кожумактарын бижикке демдеглээри (өскертилге кожумаа).  Чүве аттарының падежтери, кожумактарын шын бижиири. Падеж кожумактарының айтырыглары. Орус дылдан үлегерлеп алган сөстерниң падежтерге өскерлири. Оларның шын бижилгези.
Чүве адының морфологтуг сайгарылгазы.
Демдек ады 
Демдек ады. Утказы болгаш харыылаар айтырыглары. Укталбаан болгаш укталган демдек аттары. Демдек аттарының хамааржып чоруур сөстери-биле холбаазы. Демдек адының домак кежигүнү (тодарадылга, байдал болу бээри: чоргаар (кандыг?) чаң, чоргаар (канчалдыр?) ужар) бооп чорууру.  
Демдек аттарын шын бижиири. Дорт болгаш  доора уткалыг демдек аттары. Демдек адының морфологтуг сайгарылгазы.   
Сан ады 
Сан ады, ооң утказы, айтырыглары. Түң болгаш дугаар сан аттары. Сан аттарының тургузуу. Сан аттарын чүве аттары-биле ажыглаары. Түң болгаш дугаар сан аттарын шын бижилгези, чугаага ажыглаары. Сан адының морфологтуг сайгарылгазы.   
Ат орну 
Ат орну, ооң утказы, харыылаар айтырыглары. Арынның ат оруннары. Оларның падежтерге өскерлири.Мен, сен, ол,бо деп ат оруннары падежтерге өскерлип турда, эге хевири-биле дүүшпейн баары. Ат оруннарын чүве аттарының орнунга хереглээри. Ат орнунуң домак кежигүнү бооп чорууру. Мен, бис, сен, силер деп ат оруннары сөглекчи-биле кады чорда, сөглекчиниң көргүзүкчүлери бооп чорууру. 
Ат оруннарын чугаага ажыглап билири. Ат орнунуң морфологтуг сайгарылгазы.
Кылыг сөзү
Кылыг сөзү. Утказы, харыылаар айтырыглары. Кылыг сөзүнүң эге хевириниң дугайында ниити билиг. Кылыг сөзүнүң арыннарга, үелерге болгаш саннарга өскерлири. Кылыг сөстериниң кожумактарын шын бижиири, бижикке демдеглээри (өскертилге кожумаа).
Кылыг сөзүнүң дужаал болгаш даар хевирлери. Кылыг сөзүнүң домакка ролю. Аас болгаш бижимел чугаага ажыглаары.
Харылзаалыг чугаага кылыг сөстериниң чаңгыс аай ажыглаарын чайладыры. Кылыг сөзүнүң морфологтуг сайгарылгазы.   
Наречие 
Наречие – өскерилбес чугаа кезээ. Утказы болгаш айтырыглары. Кылдыныгны  тодарадып чорууру. Үениң, туруштуң дээш оон-даа өске наречиелериң бөлүктериниң чугаага ажыглалы (кыжын, дүүн, удавас, өрү, кежилдир, ыткылаштыр дээш о.ө.). Домакка ролю.
Харылзаалыг чугаа сайзырадылгазы*
Харылзаалыг чугаа тургузуп билири амыдыралга улуг ужур-дузалыг. Сөзүглелге абзацтар болгаш домактар аразында кол бодалдың канчаар илереттинип келирин чугулага алыр. Харылзаалыг чугааның чөптүг, шын тургузарын чедип алыры ооң планын тодаргай тургусканындан хамааржыр. Аас болгаш бижимел чугаа тургузуп тургаш, уран-чечен аргаларни киириштирип ажыглаар: эпитеттер, деңнелгелер, диригжидилгелер. Сөзүглелдениң хевирлери: тоожуушкун, угаап боданыышкын, чурумал. 
Чурумал, угаап-боданыышкын, тоожуушкун уткалыг сөзүглелдерниң кезектери. Солун таварылга, хайгааралдар кирген, амыдырал-биле холбаалыг, экскурсия дугайы болгаш оон-даа өске темаларлыг улуг эвес чечен чугааны бижиири. 
Ээлдек-эвилең болурунуң дүрүмнери. Ээлдек-эвилең сөстерни үргүлчү хереглээри.
ЧЫЛ ТӨНЧҮЗҮНДЕ КАТАПТААШКЫН 
Домак. Домактарның утка болгаш тургузуг талазы-биле янзылары. Домактың чугула болгаш ийиги черге кежигүннери. Чаңгыс аймак кежигүннерлиг домактар. Бөдүүн болгаш нарын домактар. Дорт чугаа. Диалог. Оларга бижик демдектери. Адалгалыг домактарга бижик демдектери. Сөзүглел. Сөзүглелдиң темазы болгаш кол бодалы. Сөзүглелдиң тургузуу. Бижимел болгаш аас чугаага план тургузары (эштери-биле демнежип азы бот хуузунда).
Чугаа кезектери: чүве ады, демдек ады, сан ады, кылыг сөзү, ат орну, наречие,. 
Сөс тургузуунуң сайгарылгазы. Фонетиктиг, морфологтуг, синтаксистиг сайгарылгалар кылыры. 
Сөзүглел-биле ажыл. 
4-кү класстың өөреникчилериниң шиңгээдип алыр билиглери:
– өөренип эрткен шын бижилгениң дүрүмнерин (орфографтыг болгаш пунктуастыг) ажыглап билир (падеж кожумактары, укталган демдек аттарының чогаадылга кожумактары, кылыг сөзүнүң үе кожумактары, эвилел чок база ынчалза-даа, а, болгаш деп эвилелдерлиг чаңгыс аймак кежигүннерге бижик демдектери), 60-70 хире сөстүг сөзүглелди чазыг чок, шын чараштыр дүжүрүп бижиир азы адап бээрге, бижиир;
– оожум, аяк, дидим, каът дээн чергелиг сөстерниң фонетика-графиктиг (үн-үжүк) сайгарылгазын кылып билир;
–  сөстүң тургузуун сайгарар: дазыл, чогаадылга кожумаа, өскертилге кожумаа;
– чугаа кезектерин сайгарып билир: чүве аттарының санын, падежин, сан адының бөлүктерин, арынның ат оруннарының арнын, санын, кылыг сөстериниң санын, арнын, үезин тодарадыр;
– өөренген чугаа кезектерин харылзаалыг чугаага ажыглаар;
–  домактар тургузарда чоок болгаш удурланышкак уткалыг чүве аттарын, демдек аттарын, кылыг сөстерин таарыштыр шилиир;
–  домактың  бөдүүн сайгарылгазын кылыр: оларның чугаалаар сорулгазының аайы-биле хевирлерин, чугула болгаш ийиги черге кежигүннерин тодарадыр, домакта сөстерниң аразында харылзаазын айтырыглар дузазы-биле илергейлээр;
– хууда тургускан план езугаар 80-90 хире сөстүг сөзүглелдиң эдертиин, солун таварылга, хайгааралдар болгаш экскурсия дугайында улуг эвес чечен чугаа бижиир;
– хана-солунга чүүл бижиир;
–  харылзажылганың дүрүмнеринге дүүштүр дилегни, четтиргенин, буруузун билингенин, чалалганы, байыр чедириишкинин, чөпшээрешкен азы чөпшээрешпээнин илередип билир.
II.7. ХАРЫЛЗААЛЫГ ЧУГАА.
Эге класстарга чорудар ажылдарның база бир кол угланыышкыны — өөреникчилерниң харылзаалыг чугаазын сайзырадыры. Аас, бижимел чугаазының болгаш угаан-бодалының сайзыралының деңнелинден уругларның логиктиг шын боданыры, делегей көрүүшкүнүнүң делгемчиири, сагыш-сеткил, мөзү-бүдүш чараш кылдыр хевирлеттинери улуг хамаарылгалыг.
«Харылзаалыг чугаа» деп бөлүкте төп черни сөзүглел-биле ажыл ээлеп турар. Класс бүрүзүнге сөзүглел-биле ажыл, домак-биле ажыл ышкаш, өөредилге чылының дургузунда чоруттунар болгаш ооң түңнелинде дылга өөредириниң кол угланыышкыны болур харылзаалыг чугаа сайзырадыр ажыл боттаныр.
«Харылзаалыг чугаа» деп бөлүкте сөзүглел-биле ажылдың кол кезектерин тодаргайлаарга мындыг:
1) сөзүглел дугайында билиг (утка талазы-биле харылзаалыг ийи азы элээн каш домак), чаңгыс темага каттышпаан аңгы-аңгы домактарны болгаш сөзүглелди ылгап билир мергежилдерни хевирлээри;
2) сөзүглелдиң темазы, ону тодарадып билири;
3) сөзүглелдиң кол бодалы, башкының дузазы-биле сөзүглелдиң кол бодалын тодарадып билири;
4) сөзүглелдиң ады (эгези), ооң темазынга болгаш кол бодалынга даянып алгаш, адын (эгезин) тывары;
5) сөзүглелдиң тургузуу, тоожуушкун уткалыг сөзүглелди кезектерге чарары (эгези, кол кезээ, төнчүзү);
6) сөзүглелдиң кезектерин хеп-хенертен, бир катап, ооң соонда дээн чергелиг сөстер-биле харылзаштырып билири;
7) домактарны сөзүглел кылдыр каттыштырып чоруур сөстерни тып билири;
8) сөзүглелге ажыглаан деңнелгелерни, метафораларны, диригжидилгелерни тып билири (башкының дузазы-биле);
9) сөзүглелдиң янзылары-биле таныжылга:
а) тоожуушкун («Бүрүлер дүжүп эгелээн», «Канчап эштип (хоккейлеп, шыдыраалап) өөренип алган мен» дээш о.ө.);
б) чурумал («Бистиң ыдывыс (инээвис)», «Спорт херекселдери (коньки, хоккей, лыжа)», «Чараш аяң», «Честек-кат» дээш о.ө.);
в) угаап боданыышкын («Хлеб дугайында чүнү билир мен?», «Чемненир мурнунда чүге холун чуурул?», «Класска чечектер чүге херегил?» дээш о.ө.).
Чугаа сайзырадылгазы бижикке өөредириниң баштайгы үезинден эгелээш, номчулга, грамматика болгаш шын бижилге кичээлдеринге доктаамал чоруттунар. Төрээн дылды өөренириниң бүгү чадаларында үнче, ону шын адаарынче база бижикке (графикага) көргүзеринче, интонацияны сагыырынче, үн доктаашкыннарын кылырынче улуг кичээнгей салдынган турар.
Чугаа сайзырадылгазынга словарьлыг, синтаксистиг мергежилгелерден аңгыда, сөзүглелдер сайгарар, оларны катап тургузар база интонацияны шын сагыырынче угланган мергежилгелер улуг ужур-дузалыг. Сөс, сөс каттыжыышкыны, домак болгаш сөзүглел-биле янзы-бүрү хевирниң ажылы уругларның угаан-бодалын болгаш чугаазын сайзырадырынга дузалаар, оларның билииниң деңнелин бедидер арганы бээр.
Харылзаалыг чугаа талазы-биле мергежилгелерни номчулга-даа, грамматика-даа кичээлдеринге чорудар деп үстүнде айыткан. Олар аас болгаш бижимел хевирлиг болур. Номчулга кичээлдеринге мергежилгелерни колдуунда номчаан чүүлү-биле холбаштырар.
Грамматика кичээлдеринге эдертиг болгаш чогаадыг хевирлиг бижимел мергежилгелер, а номчулга кичээлдеринге сөзүглелдиң утказын катап чугаалаар хевирлиг аас-биле күүседир мергежилгелер колдаар. Аас болгаш бижимел мергежилгелер аразында тудуш харылзаалыг дээрзи билдингир (бижимел ажылдар аас-биле сайгарылганың соонда күүсеттинер).
Номчаан сөзүглелдериниң утказын катап болгаш эдерти чугаалаары уругларны бодалдарын болгаш хайгааралдарын бот-тускайлаң дамчыдып шыдаарынга белеткээр.
Эдертиглер болгаш чогаадыгларны өөредиглиг ажылдар кылдыр чорудар. Олар колдуунда тоожуушкун янзылыг болур. Сөзүглелче чоорту чурумал бижилгениң (бойдус, кижилерниң даштыкы хевири, күш-ажыл чорудулгазы дээш о.ө.) болгаш угаап боданыышкынның (айтырыгларга харыылаар) элементилерин киирер. Чурумал бижилге биле угаап боданыышкынның элементилери улуг эвес, ийи-үш домактан эртпес ужурлуг. Чурумал бижилгениң элементилерин чугаазынга киирериниң мурнунда уруглар баштай эки билири таныш чүвелер болгаш болуушкуннарның дугайында кыска, үш-дөрт домактардан тургустунган, аас болгаш бижимел чурумал тургузуп алыр.
Эдертиг болгаш чогаадыг бижидип өөредиринге башкының удуртулгазы-биле коллективтиг ажыл чорудары база эргежок чугула. Ооң үлегери-биле уруглар боттарының сеткил-сагыжын болгаш бодалдарын хостуг илередир.
Чогаадыглар темаларын номчаан чогаалдарынга, башкының удуртулгазы-биле көрген чуруктарынга, уругларның хууда хайгааралдарынга үндезилээш бээр.
Чогаадыкчы ажылдарның аас-даа, бижимел-даа хевирлерин дамчыштыр эге класс өөреникчилери коллективке өөренип болгаш чурттаарынга, ажыктыг ажыл-херек кылырынга кижизиттинер (эки өөренири, бодун үлегерлиг ап билири, уругларга болгаш бичиилерге дуза чедирип билири). Эмин эрттир делгем темаларга, ылаңгыя бойдус чурумалын (чай, кыш дээш о.ө.), бижиир чогаадыгларның ажыы чок. Уругларның тодаргай көрген-билген чүүлдеринге, хууда хайгааралдарынга болгаш сеткиишкиннеринге үндезилеттинген темаларга чогаадыглар чиик болгаш ажыктыг болур («Лагерьге дыштанганывыс», «Школа чанынга ыяш олуртканывыс», «Авамга дузам» дээш о.ө.).
Чогаадыкчы ажылдарның тематиказы болгаш утказы кижизидилге угланыышкынныг болбушаан, күш-ажыл болгаш мөзү-шынар кижизидилгезин боттандырарының сорулгаларын күүседиринче угланган турар ужурлуг.
Эдертиглер болгаш чогаадыгларның хемчээли улуг эвес, тематиказы уругларның амыдыралы-биле, билир чүүлдери-биле холбашкан болур. Эдертиглерниң хемчээлин чижеглеп алырга: 1-ги класска – 20–30 сөс (2–3 пункт),  2-ги класска – 30–50 сөс (3–4 пункт), 3-кү класска – 50– 80 сөс, 4-кү класска  80–110 сөс.
Неделяда эдертиг болгаш чогаадыг бижииринге, чижеглеп алырга, 1 шак чарыгдаар. Ындыг ажылдарны күүседиринге колдуунда-ла кичээлдиң кезии хереглеттинер. Ынчангаш үстүнде айыткан шак ыяап-ла бир бүдүн кичээл эвес, аңгы-аңгы кичээлдерниң кезектериниң түңү бооп болур.
Өөредилге чылының дургузунда 1–4 класстарга чеже бижимел ажылдар (диктантылар, эдертиглер, чогаадыглар) чорударын башкы боду планнап алыр ужурлуг.
Харылзажылганың культуразынга өөредир, таныжып мендилежирде, чарлып байырлажырда, буруузун миннирде дээш оон-даа өске ээлдек-эвилең чорукка кижизидер сөстер, сөс каттыжыышкыннарын, домактарны уругларның идепкейлиг словарь курлавырынче киирер ажылды башкы доктаамал чорудар.
 ЭГЕ ШКОЛАНЫҢ  ДООЗУКЧУЛАРЫНЫҢ  ШИҢГЭЭДИП АЛЫР УЖУРЛУГ БИЛИГЛЕРИ:
· үннер болгаш үжүктер, 
· ажык болгаш ажык эвес үннер;
· кыска, узун база өк-биле адаар ажык үннерни, 
· күштүг база кошкак , дүлей болгаш ыыткыр ажык эвес үннерни; 
· өөренген чугаа кезектерин тодарадып билири;
· сөстүң уткалыг кезектерин (дөстен аңгыда) аңгылап билири;
· фонетиктиг, морфологтуг, лексиктиг сайгарылгаларны  билири; 
· чүве аттарын, демдек аттарын, кылыг сөстерин, сан аттарын (түң болгаш дугаар), арынның ат оруннарын;
· эвилелдер болгаш артынчыларны;
· дазыл, чогаадылга болгаш өскертилге кожумактарын;
· домактың чугула кежигүннерин (кол сөс биле сөглекчини), ийиги черге кежигүннерин (аңгылавайн);
· чаңгыс аймак кежигүннерлиг бөдүүн домактарны;
· очулга болгаш тайылбыр словарьларны;
· ийи составтыг бөдүүн домактарның чижектерин;
· уругларга билдингир чогаалдарның аттарын;
· чугаалаар сорулгазының аайы-биле домактарны үн аянын барымдаалап аңгылаарын;
· чүве аттарын тургузуунуң аайы-биле сайгарары (хөйнүң санының болгаш падеж кожумактарын аңгылаары);
· бөдүүн домактарда кол сөс болгаш сөглекчини, сөс каттыжыышкыннарын база чаңгыс аймак кежигүннерни тодарадыры;
· өөренгени орфограммалар болгаш пунктограммалар кирген 75—80 хире сөстүг сөзүглелди дыңнап тургаш, тода бижиири:
· домак эгезинге база хуу аттарга улуг үжүктү бижиири;
· сөс иштинге ажык эвес үннерниң үжүктерин дакпырлап бижиири;
· сөс эгезинге т—д, п—б бижиири;
· чаңчыл езугаар дүлей т бижиир сөстерни;
· -дыр / -дир, -тыр /-тир, - ла /- ле …дээн чижектиг артынчыларның шын бижилгези;
· дефистеп бижиир нарын сөстерни;
· домак сөөлүнге улуг сек, айтырыг болгаш кыйгырыг демдектерин салыры;
· чаңгыс аймак кежигүннерни  биче сек-биле аңгылаары;
· минутада90-100 хире сөстүг сөзүглелди шын, тода, медерелдиг номчууру;
· сөзүглелдиё утказынга хамаарыштыр айтырыглар салып билири;
· сөзүглелди уткалыг кезектерге чарары база бөдүүн план тургузары;
· план ёзугаар сөзүглелдиң  кол утказын дамчыдары (чугаалаары);
· номчаан чогаалының  азы көрген кино (шии) дугайында чугаалап билири;
· очулга болгаш тайылбыр словарьларны ажыглап билири.
Эге ниити школаның тыва дыл эртеминге хамаарышкан:
Өөредилге номнары:
1. Алдын-оол А.А., Март-оол К.Б., Дамба Н.Ч. Үжүглел. - Кызыл.
2. Эргил-оол И.Ч.,Дамба Н.Ч,Ондар Н.М. Тыва дыл. 2класс.-Кызыл.
3. Сат Ш.Ч.,Дамба Н.Ч.,Ондар Н.М. Тыва дыл.3 класс.- Кызыл
4. Ойдан-оол А.К., Ооржак Л.Х. Тыва дыл.4 класс. – Кызыл
Башкыларга методиктиг сүмелер:
1. Алдын-оол А.А., Март-оол К.Б. Бижик өөредилгезинин кичээлдери. Дөрт чылдыг эге школазының 1-ги клазының “Үжүглели-биле ажылдаар башкыларга дузаламчы”. – Кызыл,1990.
2. Ойдан-оол А.К., Ондар Э.Д. Методиктиг сүмелер. Эге класстарның “Тыва дыл” ному-биле ажылдаар башкыларга дузаламчы. –Кызыл,1990.
3. Ондар Э.Д. Методиктиг сүмелер. Дөрт чылдыг эге школаның 2-ги клазынга “Тыва дыл” ному-биле ажылдаар башкыларга дузаламчы. – Кызыл,1991.
4.  Ондар Э.Д. Методиктиг сүмелер. Дөрт чылдыг эге школаның 3-кү клазынга “Тыва дыл” ному-биле ажылдаар башкыларга дузаламчы. – Кызыл,1989.
5. Ойдан-оол А.К. Методиктиг сүмелер. 4-кү класстың “Тыва дыл” ному-биле ажылдаар башкыларга дузаламчы. Эдилгелиг ийиги үндүргени. – Кызыл, 2007.

